
Den Chrupalla hams jüngst g‘frogt – Ob a an Trump a wirkli mog – 
Ja, sagt a: ‚wer as Recht abbaut – Der is uns liab und wohlvertraut.‘ 

D‘ AFD wui an d‘ Regierung – Doch fait a Führa für de Führung – 
Wia war’s desmoi mit oana Frau – De Alice Weidel, de is schlau. 

Kruzefix und kruzenäsn – Im Osten zwacka uns d’Chinäsn – Guad, 
dass mia an Putin ham – Der haut net nur d’Ukrainer zamm.  

Der Bernd Höcke, der hoaßt Björn - Aba i mechts net beschwörn – An 
Goebbels hat a oft studiert – Dass er eahm ebenbürtig wird.  

De nächste Wahl is in BeWe – Wann scho gschmolzn is da Schnee – 
Mia ziagn vorbei an Schwarz und Grün – Und no weida bis Berlin. 

Da Söda wui von uns nix wissen – Doch er werds no leana müssen – 
Wann mia erst an Kanzla stoin – Ko a uns nimma vaboin. 

D‘ Weidel sogt ‚Remigration‘ – I moan, des is da rechte Ton – Wer 
Angst hod, haut freiwillig ab – De andern bring ma scho auf Trab. 

Olle Flüchtling‘ miassn naus – Stubenrein as Deitsche Haus – Mit da 
Farbe schwarz-rot-braun – Deama a Diktatur aufbaun. 

De Todesstraf muaß wiada her – Und mehr Benziner fürn Verkehr – 
De Weiber derfn nimmer wähln – Aba da Musterrung si stelln. 

Platzn lass ma de EU – Und de NATO glei dazu – In Polen bricht a 
Panik aus – Dann ruckns uns ganz Schlesien raus.   

Freindschaft schliaß ma mit Iran – Genial is unsa Plan – De Bombe 
werde in Deitschland baut – Weil si da Mullah nimma traut.  

Zum Schluss an eich i appellier – Mir treffa uns bei Münchner Bier -_ 
Dann zünd ma o as Barlament – Weil so d‘ Demokratie vabrennt.   

